
GOUVÈNÈ CUOMO ANONSE SIPÈ GRI I LIFT NY LA RIVE 

 

Youn nan Pi Gwo Gri Flotan nan Monn lan pral Sèvi pou Bati Nouvo Pon NY la 

Gouvènè Andrew M. Cuomo te anonse jodi a gri I Lift NY  la rive, youn nan pi gwo gri flotan nan monn 

lan ki pral sèvi nan konstriksyon nouvo Pon NY la pou ranplase Tappan Zee a.  Gri I Lift NY la pral arimen 

nan yon enstalasyon prive nan New Jersey, kote li pral akoste jiskaske yo deplase li sou sit pwojè Nouvo 

Pon NY la nan sezon prentan. Apre yon traverse sou 6.000 mayl ki te kòmanse nan zòn San Francisco nan 

mwa desanm, sipè gri a te rive nan Pò New York ak New Jersey maten an. 

 

“Se yon bon bagay pou pwojè enfrastrikti New York pi anbisye 21yèm syèk la gen ladann youn nan gri 

flotan ki pi gwo nan monn lan,” te deklare Gouvènè Cuomo. “Sipè gri I Lift NY  la ka leve ekivalan 12 

Estati Lalibète yon sèl kou, epi kapasite li pou leve eleman modilè lou nouvo pon an pou mete yo nan 

plas epi pou ede kraze ansyen pon an pral ede fè ekonomi plizyè mwa nan tan konstriksyon an epi fè 

ekonomi plizyè milyon dola nan kou pwojè a.” 

 

“Nouvo Pon NY la se youn nan pi gwo pwojè enfrastrikti transpò epi sipè gri I Lift NY  la ki rive a vle di 

ekonomi lajan ak ekonomi tan,” te deklare Prezidan New York State Thruway Authority, Howard P. 

Milstein. “Yon pon inovatè mande zouti inovatè, epi I Lift NY pral ede nou reyalize pwojè sa alè san 

depase bidjè.”  

 

Anba lidèchip Gouvènè Cuomo ak sipò Prezidan Barack Obama ak gouvenman federal la, pwojè 

konstriksyon Nouvo Pon NY Bridge la pwogrese nan nivo li ye jounen jodi a sou dezan sèlman, alaswit 

yon reta dizan. Depi mwa oktòb 2011, etap ki fèt yo gen ladann: nouvo lwa plan-konstwiksyon te 

adopte; pwosesis revizyon sou anviwònman ak akizisyon te fèt anmenmtan; yo te negosye yon akò 

travay sou pwojè a avèk sendika konstwiksyon yo; epi aktivite ki pou fèt anvan konstwiksyon an te 

kòmanse – tout avèk yon nivo transparans ak patisipasyon kominotè ki pa t janm genyen anvan. Pon an 

pwograme pou l fini nan mwens pase senkan apati lansman konstwiksyon ofisyèl lan, pou fè li vin youn 

nan pi gwo pwojè konstwiksyon nasyon an ka p fini nan yon tan kout konsa. 

 

Ak yon longè ranp 328 pye ak yon kapasite levaj 1.900 tòn, sipè gri I Lift NY la pral pèmèt Tappan Zee 

Constructors, LCC (TZC), enjenyè-konseptè pwojè a, bati nouvo pon an epi demoli pon ki la deja san 

danje ak plis efikasite. 

 

Kapasite levaj estraòdinè I Lift NY la pral pèmèt TZC bati seksyon modilè jeyan nouvo pon an nan yon 

lakou kote yo fè asanblaj sou Hudson River. Apre sa, yon baj pral transpòte seksyon sa yo ki peze 900 

rive 1,100 tòn sou sit konstiksyon an epi sipè gri I Lift NY la pral enstale yo. 

 

I Lift NY pral tou sèvi pou kraze pon an ki la deja. Kapasite gri a pral pèmèt estrikti ki gen 60 lane egiztans 

lan kraze an plizyè gwo mòso pou ekonomize lajan ak tan. 

 

Bati sou yon baj 384 pye, I Lift NY pa gen kapasite pou l navige pou kont li. Pisans levaj pou gri flotan 

geyan an soti nan twa jeneratris prensipal dyezèl 601 kW (806 hp) ak yon jeneratris bakòp 91 kW (122 

hp), ki enkòpore anndan baj la. Pandan vwayaj sou 50 mayl kòt la pandan travèse li a, gri flotan an ak 

remòkè ki akonpaye l yo prale nan direksyon sid sou kòt California, Mexico ak Amerik Santral, anvan l 

kòmanse pase sou Kanal Panama a nan dat 15 janvye. 

 

Pou vwayaje soti California pou rive New York, yon sipò ranp ki konsevwa yon mannyè espesyal te 

fabrike, mare epi pwolonje kèk 86 pye pi long depase dèyè baj la, sa ki pèmèt ranp lan bese nan 

pozisyon tranzit li. Sèten eleman te vlope ak yon materyèl poli lou pou pwoteje yo kont bwouya sale 

pandan vwayaj la.  Yon sistèm pwodiksyon elektrik tanporè te enstale pou kouran nan pyès prensipal 

ekipman yo ka rete pandan travèse a, epi pou elektrifye dezimidifatè ki ajoute pou kenbe sèten sal ak 

konpatiman sèk. Pou pwoteje I Lift NY pandan lap pase sou Kanal Panama a, yo te enstale “bann 

fwòtman” sou bò gri a pou evite kontak ak mi mi ekliz kanal la. 

 

Sipè gri I Lift NY la se pwopriyete TZC epi te batize “Left Coast Lifter” pou wòl li jwe nan yon kokenn 

pwojè konstriksyon pon nan zòn San Francisco Bay. Pou jwenn plis enfòmasyon sou sipè gri a, tanpri 

gade espesifikasyon ki tache la. 

 

SPESIFIKASYON SIPÈ GRI I LIFT NY 

 

Tip bato : Gri big flotan  

Pwopilsyon: Ankenn  

Materyo kòk la: Asye  

Kapasite levaj: 1.929 tòn  

Longè: 384 pye  

Lajè 99,8 pye  

Pwofondè: 22 pye 

Longè ranp: 328,08 pye 

Lajè ranp: 65,7 pye 

Min. ang ranp pou transpò: 4 degre 

Min. ang ranp pou levaj: 19 degre 

Max. ang ranp pou levaj: 67 degre 

Pou jwenn plis enfòmasyon, oubyen foto ak videyo travèse sipè gri I Lift NY sou kòt lès la, ale sou: 

http://www.newnybridge.com/.  

